
2026مئی  23اوننگ گوجری  نيوز  بوليٹن  
************************ 

 يوه  آکاشوانی  جموں  ہے  ظفر  اقبال  تے  نصرت  تيں  خبر سُنو۔ 
********************* 

HEADLINES 
ہزار  توں  متا  تقرری    51ويں  روزگار  ميلہ  مانہہ  19۔وزير  اعظم  نريندر  مودی  نے ١

خط  تقسيم  کيا،  اسے  بارے  جموں  مانہ  منعقده  تقريب  مانہہ  وی  جموں  کشمير   
نانہہ  ملازمت  غا  خطوط  موصول  ہوا  ہيں ۔  توں  متا  نوجواناں  220غا  
۔  ليفٹينٹ  گورنر  منوج  سنہا  نے  شوپياں  مانہہ  نشہ  مُکت  جموں  کشمير  پد  ياترا   ٢

مانہہ  شرکت  کی۔ تے  منشيات  غا  نيٹ  ورک  غے  خلاف  سخت  کاروائی  کرن غی  گل   
 کی۔
۔  ضلع  راجوری  غا  ڈوريمل  جنگلات  مانہہ  حفاظتی  دستہ تے  دہشت  گرداں  غے   ٣

 بشکار  ٹاکرو  شروع  ہوو۔اس  سلسلہ  مانہہ  آپريشن  اجيں  جاری  ہے۔ 
غے     2026۔  قبائلی  امور  غی  وزارت  نے  جموں  کشمير  مانہہ  جنجاتيہ  گريما  اتُسو ۴

ہزار  توں  متا   50توں  متا  کيمپ  لايا  گيا  تے 718تحت  مضبوط  رسائی  غی  اطلاع  دتی  
استفاده  کنندگان  غو  احاطو  کيو  گيو۔    

******************* 
ROZGAR  MELA 

  19وزير  اعظم  نريندر  مودی  نے  اج  ويڈيو  کانفرنسنگ  غے  ذريعے  روزگار  ميلہ  غا  
ہزار    51ويں  شماره  غے  دوران  ملک  بهر  مانہہ  نوا  پرتهی  ہون  آلا  نوجواناں  مانہہ 

توں  متا  تقرری  خط  تقسيم  کيا۔  جموں  مانہہ  شمالی  ريلوے  غا  جموں     ڈويژن  نے   
  220کنونشن   مرکز  مانہہ  ايک  کامياب  تقريب  غو  اہتمام  کيو ۔  جت  جموں  کشمير  غا 

توں  متا  امُيدواراں  نانہہ  تقرری  غا  خط  لبا۔  پرتهی  مہم  جہڑی  حکومت  غی  روزگار   
مہم  گو  حصو  ہے ،  گو  مقصد  ملازمين  پيدا  کرنو  تے  آتم  نربهر  بهارت  غا  نظريہ   

انہہ  فروغ  دينو  ہے، بکه  بکه  محکماں  تے  وزارتاں  بشمول  ريلوے ،  امور  داخلہ   ن
صحت  تے  خاندانی  بہبود    تے  محکمہ  اعلی  تعليم  مانہہ  تقرری  کی  گئی۔  اس  بارے   
گل  کرتا  واں  ڈويژنل  ريلوے  منيجر  ويوک  کمار  نے  اس  طرح  کہيو۔۔۔۔۔۔۔۔۔۔۔۔ آکاشوانی   
غا  خبراں  آلا  شعوبہ  سنگ  گل  کرتا  واں  نوا  پرتهی   ہون  آلا  نوجوانا ں  نے  کجُ  اس  

طرح  کہيو۔۔۔۔۔۔۔۔۔۔۔    
********************** 

LG  NASHA  MUKT 
ليفٹينٹ  گورنر  منوج  سنہا  نے  اج   شوپياں  مانہہ  نشہ  مُکت  جموں کشمير  پد  ياترا    
مانہہ  شموليت  اختيار  کی ۔  جت  زندگی   غا  تما م  شعباں  توں  تعلق  رکهن  آلا  شہرياں  
نے  اس  عزم  گو  اظہار  کيو  کہ  منشيات  غی  دہشت  گردی  کرن آلا  نانہہ  جموں کشمير  

غا  کونا  کونا  توں  وی  نسايو  جے  غو،  ايک  اجتماع  سنگ  خطاب  کرتا  واں  ايل۔جی    
دن  قبل  شروع  ہون  آلی  انسداد  منشيات    43موصوف  نے  کہيو  ہے  جے  جموں  مانہہ

غی  تحريک  ہون  ايک  مضبوط  عوامی  مہم  بن  گئی  ہے  تے  ايک  نوا  دور  غو  آغاز   
ہے۔انُہاں  نے  کہيو    کہ  منشيات  نوجواناں  نانہہ  ترقی  توں  دور  دهکيل  رئی    کررئی 



ہے۔ انُہاں  نے  کہی و کہ  دہشت  گرد  گرو  منشيات  توں  حاسل  ہون  آلی  آمدنی  نانہہ   
ہتهيار  خريدن  واسطے  استعمال  کررہيو  ہے  تے  ان  ہی  ہتهياراں  توں  عام  کشميری   

گو  خون  ،  ڈلُ  رہيو  ہے۔  ليفٹينٹ  گورنر  نے  سختی  سنگ  کہيو  ہے  جے  جہيرو  وی  
منشيات  غا  نيٹ  ورک  سنگ  منشلک  ہے  اسُ  غے  خلاف  سخت  توں  سخت  قانونی    

کاروائی  کی  جے  غی۔اس  سلسلہ  مانہہ  بولتا  واں  ايل  جی  موصوف  نے  کجُه  اس   
 طرح  کہيو۔۔۔۔۔۔۔۔۔۔۔۔۔۔ 

********************* 
ENCOUNTER  RAJOURI 

راجوری  ضلع  غا  دور يمل جنگلائی  علاقہ  مانہہ  اج  حفاظتی  دستہ  تے  دہشت  گرداں   
غے  بشکار  ٹاکرو  پيش  آيو۔ وائٹ  نائٹ  کور  غی،  سماجی  ميڈيا  پوسٹ  غے  مطابق،   

بجے ،  گمير  مُغلاں  علاقہ  مانہہ  ايک  خفيہ   معلومات  غی   11اج  سويرے  تقريباً ساڈهہ 
بُنياد  ور  جموں  کشمير  پوليس  تے  سينٹرول  ريزرو  پوليس  فورس  غے  نال  مشترکہ    

آپريشن  غے  دوران  دہشت  گرداں  تيں  رابطہ  قائم  ہوا۔  حُکام  غے  مطابق،  فائرنگ  غا  
تبادلہ  تيں  بعد  حفاظتی  دستاں  نے  فوری  تے  منظم  کاروائی  کی ۔  علاقہ  غو  محاصرو   
گيو  ہے،  تے  آپريشن  اجيں  جاری  ہے۔  ليو    

****************** 
RANA  FRA 

قبائلی  امور  غا  وزير  جاويد  احمد  رانا  نے  اج  ايک  اعلی  سطحی  اجلاس  غی  صدارت  
کی ۔  جس  مانہہ  شيڈيول  ٹرائيبز  تے  ديگر  روايتی  جنگلاتی  باشنداں  غا  حقوق  تيں    

غی  عمل  آوری  غو  جائيزو  ليو  گيو۔ اجلاس  غے  دوران  وزير  نے   2006متعلق  قانون
فارسٹ  رائيٹ  ايکٹ  غے  تحت  دائر  دعووں ،  بکه  بکه  کميٹياں  غی  کارکردگی،  تے    

قبائلی  برادرياں  غا  حقوق غا  تحفظ  واسطے  چايا جارہيا  اقدامات   غو  تفصيلی  جائيزو   
زو  ليو۔  وزير  نے  ہدايت  دتی  کہ  تمام  زير  التوا  دعووں  نانہہ  ترجيحی  بُنياداں  ور  جائي

جے  غو  تے  قانون  غے  مطابق  ضروری  کاروائی  عمل  مانہہ  ليائی  جے  غی۔   ليو   
****************** 

JK  TRIBE AFFAIRS 
وزارت  قبائلی  امور  نے  کہيو  ہے  کہ  جموں  کشمير  مانہہ  جن  جاتيہ  گريما  اتُسو   

غے  تحت  عوامی  شرکت  نانہہ  فعال  طور  ور  فروغ  دتو  جارہيو  ہے ۔وزارت     2024
تيں  متہ  کيمپ  منعقد  کيا  گيا  ہيں   718غے  مطابق  مرکزی  زير  انتظام  علاقہ  بهر  مانہہ

ہزار  تيں  متہ     3تيں  متہ  افراد    نے  شرکت  کی ،  جد  کہ  274ہزار  50، جن  مانہہ
فلاحی  خدمات  تے  سہوليات  فراہم  کی  گئيں۔  وزارت  نے  کہيو  کہ  اس  بيداری  مہم  غو  

مقصد   سرکاری  فلاحی  سکيماں  نانہہ  قبائلی  برادرياں  توڑی  موثر  انداز  مانہہ  پُجانو    
ے  عوامی  خدمات  غا  نظام  نانہہ  مضبوط  بنانو  ہے۔وزارت  غے  مطابق،  سب  تيں   ت

دور ،  سب  تيں  پہلاں  غا  نعره  غے  تحت  ہر  گهر  توڑی  ترقی  پجُان  غی  کوشش   
 جاری  ہے۔ 

*********************** 
FUEL  PRICE  HIKE 

پيسہ توڑی  غو  اضافو  کيو  گيو    91اج  پيٹرول  تے  ڈيزل  غی  قيمتاں  مانہہ  فی  ليٹر   
  15دناں  تيں  کہٹ  عرصہ  مانہہ،  تيجو  اضافو ہے۔  اس  تيں  پہلاں  10ہے،  جہيڑو 

پيشہ  فی  ليٹر    9تاريخ  نانہہ  19روپيہ  اضافو  کيو  گيو  تهو،  تے  3تاريخ  نانہہ  فی  ليٹر 



  5قيمت  بدهائی  گئی  تهی۔اس  طرح  حاليہ  دناں مانہہ  ايندهن  غی  قيمتاں  مانہہ  تقريباً 
روپيہ  فی  ليٹر  غو  اضافو  ہو  چُکو  ہے۔  يوه  اضافو ايران  تنازه  تے  آبنائے  ہورموز   

فہ   مانہہ  رُکاوٹاں  غے  باعث  عالمی  سطح  ور  خام  تيل  غی  قيمتاں  مانہہ   شديد  اضا
 تيں  بعد  سامنے  آيو  ہے۔ 

******************** 
WEATHER 

مئی  توڑی  موسم    25محکمہ  موسميات  نے  جموں  کشمير  يو  ٹی  مانہہ اج تيں  آئينده 
زياده  تر  خشک  رہن  غی  پيشن گوئی  کی  ہے۔البتہ  کُجه  اک  جگہاں  ور  اس  عرصہ   

مانہہ  دوپہر  تيں  بعد  تهوڑا  تهوڑا  چر  واسطے  بوندا  باندی  غو  امکان  وی  ظاہر  کيو  
مئی  توڑی  موسم خشک  تے  گرم  رہن  غی  امُيد  ہے  جد    28تيں  26گيو  ہے۔  فر  

مئی  توڑی  کُجه  اک  جگہاں  ور  فر  بوندا  باندی  غو  امکان  ہے۔۔اس    31تيں   29کہ 
بارے   گل  کرتا  واں  محکمہ  موسميات  غا  ڈائريکٹر  مختار  احمد  نے  اس  طرح  

 کہيو۔۔۔۔۔۔۔۔۔۔۔۔۔۔ 
******************** 

WATER  BORNE  RAJOURI 
شديد  گرمی  غی   لہر  غے  دوران  راجوری  مانہہ  پانی  تے  مچهراں تيں  پهيلن  آلی   

بيمارياں  غا  معاملات  مانہہ  روز انہ  اضافو  ہو  رہيو  ہے۔  مارا  راجوری  غا  نامہ  نگار  
غے  مطابق،  محکمہ  صحت   نے  دسيو   کہ  حاليہ  دناں  مانہہ  خاص  طور  ور  بچاں   

مانہہ   دست  تے  الُٹی  غا  معاملہ  مانہہ  تيزی  سنگ  اضو فو  ديکهيو  گيو  ہے۔   
صورتحال  غے  پيش  نظر  محکمہ  صحت  نے  ہدايات  جاری  کرتا  واں  تمام  متعلقہ   
محکمہ  ناہہ   الرٹ  رہن   غی  ہدايت  کی  ہے۔جل شکتی  محکمہ  تے  بلاک  ترقياتی   

ے  آبی  زخائير  غی  صفائی  تے  کلورينيشن   يقينی  بنان  غا   افسراں  نانہہ  کنواں  ت
احکامات  دتا  گيا  ہيں ۔  چيف  ميڈيکل  افسر  نے  لوکاں  نانہہ  بيمارياں  تيں  بچاؤ   

واسطے  ابُاليو وو  پانی  پين  غو  مشورو  دتو  ہے۔آکاشوانی  غا  خبراں  آلا  شعوبہ  سنگ  
گل  کرتا  واں  سی۔ايم۔او  راجوری  ڈاکٹر   منوہر  رانا  نے  اس  طرح  کہيو۔۔۔۔۔۔۔۔۔۔۔    

********************* 
UDH  TOURNAMENT 

نشہ  مُکت  بهارت  ابهيان  غے  تحت  ضلع  سطح    بين  زونل  ٹورنامنٹ  چيمپين  شپ  گو  
اج  ادهمپور  غا  سبهاش  اسٹيڈيم  مانہہ  آغاز  ہوو۔  ڈپٹی  کمشنر  منگا  شرپا  نے  اس    

تقريب  غو  افتتاح  کيو  تے  نوجواناں  نانہہ  منشيات  تيں  پاک  معاشره  بنان  واسطے   
کهيڈاں  مانہہ  بڑه  چڑه  غے  حصو  لين  غی  ترغيب  دی۔  اس  موقع  ور  کهڈارياں تے   

سال  غی     14افسراں   نانہہ  نشہ  مُکتی  غو  حلف  دوايو  گيو،اس  چيمپين  شپ  مانہہ   
زوناں  غی  ٹيم حصو  لے  رئی  ہيں ۔  مقابلو   11عمر  تيں  کہٹ  غا  لڑکا  تے  لڑکياں  غی

وڑی  جاری  ريں  گا ،  جس  مانہہ  کبڈی ،  والی  بال ،  بيڈ  منٹن ،  کهو  کهو،   جون  ت 4 
يوگا،  شطرنج  تے  ديگر  کهيڈ  شامل  ہيں ۔اس  موقع  ور  خطاب  کرتا  واں  ڈپٹی  کمشنر   

ادهمپور  ،  منگا  شرپا  نے  اس  طرح  کہيو۔۔۔۔۔۔۔۔  تے  ايک  کهيڈاری  آدتيہ  نے  اس   
 طرح  کہيو۔۔۔۔۔۔۔۔۔۔۔۔۔۔ 

****************** 


